
Prezident İlham Əliyev hər zaman 
regionların inkişafına xüsusi önəm 
verib, bu istiqamətdə reallaşdırı-
lan siyasəti ölkədə uğurla həyata 
keçirilən davamlı sosial-iqtisadi 
inkişaf strategiyasının mühüm tərkib 
hissəsi kimi görüb. Regionların inkişa-
fı sahəsində qəbul edilmiş və uğurla 
həyata keçirilmiş dövlət proqramların-
da, habelə regionların sosial-iqtisadi 
inkişafına dair əlavə tədbirlərlə bağlı 
sərəncamlarda nəzərdə tutulmuş 
vəzifələrin icrası ölkədə qeyri-neft 
sektorunun davamlı inkişafına, 
regionlarda kommunal xidmətlərin 
və sosial infrastruktur təminatının 
keyfiyyətinin yüksəldilməsinə, sahib-
karlıq mühitinin daha da yaxşılaşdı-
rılmasına, investisiya qoyuluşunun 
artmasına, yeni müəssisələrin, iş 
yerlərinin açılmasına və nəticədə, 
əhalinin məşğulluğunun artırılmasına 
və yoxsulluq səviyyəsinin azaldılma-
sına təkan verib.

İstər ötən bir ilə nəzər saldıq-
da, istərsə də dövlət proqramları 
çərçivəsində həyata keçirilən işlərə 
baxdıqda əldə olunan uğurlar daha 
qabarıq nəzərə çarpır. 

Əvvəlcə 2018-ci ilin iqtisadi 
göstəricilərinə qısa diqqət yetirək: 
ümumi daxili məhsul 1,4 faiz olub, 
qeyri-neft sektoru 1,8 faiz inkişaf edib. 
Sənaye istehsalı 1,5 faiz, qeyri-neft 
sektorunda isə sənaye istehsalı 9,1 
faiz artıb. İnflyasiya cəmi 2,3 faiz 
təşkil edib. Kənd təsərrüfatı 4,6 faiz, 
əhalinin pul gəlirləri 9,2 faiz artıb. 

Ölkə iqtisadiyyatına 17,2 milyard ma-
nat sərmayə qoyulub. Bu sərmayənin 
11 milyard manatdan çoxu qeyri-neft 
sektoruna yatırılıb. İxrac 36 faiz ar-
taraq 19 milyard dollara çatıb. Xarici 
ticarət balansında müsbət saldo 8,6 
milyard dollar təşkil edib. Valyuta ehti-
yatlarımız 3 milyard dollar artaraq 45 
milyard dollara bərabər olub. Xarici 
borc ümumi daxili məhsulun 19 faizini 
təşkil edir. Valyuta ehtiyatlarımız xari-
ci borcumuzu 4-5 dəfə üstələyir. 118 
min daimi iş yeri yaradılıb. 

2018-ci ildən bəri dövlətimizin 
başçısı rayonlara 30-dək səfər edib, 
yol çəkilişi, tikinti-quruculuq işləri, 
abadlaşdırma, lift təsərrüfatı, bina-
ların dam örtüklərinin dəyişdirilməsi, 
məktəb və xəstəxana tikintisi, subar-
tezian quyularının qazılması və digər 
sahələrlə bağlı çoxsaylı sərəncamlar 
imzalayıb.

Prezident İlham Əliyevin Yeni 
Azərbaycan Partiyasının VI qu-
rultayındakı çıxışını xatırlayaq: 
“Azərbaycana investisiyalar qoyulma-

ğa və ölkəmiz sürətlə inkişaf etməyə 
başlamışdır. 2003-cü ildən sonra da 
Heydər Əliyev siyasəti Azərbaycanda 
davam etdirilir. 2003-cü ildə prezident 
seçkiləri ərəfəsində bəyan etmiş-
dim ki, əgər Azərbaycan xalqı mənə 
etimad göstərərsə, mən Heydər 
Əliyev siyasətini davam etdirəcəyəm. 
Şadam ki, Heydər Əliyev siyasəti 
Azərbaycanda yaşayır, davam et-
dirilir, zənginləşir və ölkəmiz uğurla 
inkişaf edir”.

Bəli, məhz bu siyasətin uğurla 
həyata keçirilməsinin nəticəsidir 
ki, regionlarda şəhər, qəsəbə və 
kəndlərin siması köklü şəkildə 
dəyişib, eləcə də regionların po-

tensialının artmasına, infrastruktur 
təminatının, kommunal xidmətlərin 
keyfiyyətinin, biznes və investisiya 
mühitinin yaxşılaşmasına və əhalinin 
rifahının yüksəlməsinə geniş imkanlar 
açılıb.

Regional inkişafla bağlı həyata 
keçirilən dövlət proqramları 
çərçivəsində qeyri-neft sektorunun 
davamlı inkişafı təmin edilir, ölkədə 
innovativ və yüksək texnologiyalar 
əsasında rəqabətqabiliyyətli sənaye 
istehsalının inkişafı üçün münbit 
şərait yaradılır, müasir texnologiya-
lara əsaslanan sənaye müəssisələri 
təşkil olunur, əhalinin istehsal 

sahəsində məşğulluğunu artırmaq 
məqsədilə regionlarda sənaye parkla-
rı, sənaye məhəllələri yaradılır.

Qeyd etmək yerinə düşər ki, 
Fransanın “Opinion Way” şirkətinin bu 
ilin martında Azərbaycanda keçirdiyi 
rəy sorğusunda “Prezident İlham 
Əliyevin son bir ildə gördüyü işləri 
necə qiymətləndirirsiniz” sualına 
respondentlərin 85,1 faizi bütövlükdə 
müsbət cavab verib. “Regionların 
sosial-iqtisadi inkişaf proqramı” və 
hökumətin bölgələrdə həyata ke-
çirdiyi fəaliyyət nəticəsində sizcə 
regionlar inkişaf edibmi” sualına 
isə respondentlərin 93,1 faizi “hə” 
cavabı verib, 72,3 faizi hökumətin bu 
istiqamətdəki fəaliyyətini tam müsbət, 
20,8 faizi “əsasən müsbət” kimi 
dəyərləndirib. 

Dövlət proqramlarının icra olun-

duğu dövrə - 2004-2018-ci illərin 
göstəricilərinə də nəzər salaq. Bu 
illərdə regionların sosial-iqtisadi 
inkişafı dövlət proqramlarının uğur-
lu icrası nəticəsində ümumi daxili 
məhsul 3,3 dəfə, o cümlədən qeyri-
neft sektoru üzrə 2,8 dəfə, sənaye 
üzrə 2,6 dəfə, kənd təsərrüfatı üzrə 
1,7 dəfə artıb. Bu müddətdə həyata 
keçirilmiş məqsədyönlü tədbirlər 
nəticəsində ölkədə 1,5 milyonu daimi 
olmaqla 2 milyondan çox yeni iş yeri, 
100 mindən çox müəssisə yaradılıb, 
işsizlik 5 faizə, yoxsulluq səviyyəsi isə 
5,1 faizə enib. 

Proqramların icra olunduğu 

dövrdə Prezident İlham Əliyev 1800-
dən çox infrastruktur obyektlərinin 
açılış və təməlqoyma mərasimlərində 
iştirak edib, istehsal təyinatlı 
müəssisələrin fəaliyyəti ilə tanış olub, 

yerlərdə ictimaiyyətin nümayəndələri 
ilə, o cümlədən sahibkarlarla gö-
rüşüb, rayon və şəhərlərin sosial-
iqtisadi inkişafının sürətləndirilməsi 
istiqamətində 650-dək Sərəncam 
imzalayıb.

Dövlət proqramlarının qəbulundan 
ötən müddət ərzində ölkədə sahib-
karlığın dinamik inkişaf etdirilməsi 
və genişləndirilməsi, sahibkarlara 

dövlət dəstəyinin gücləndirilməsi 
və onların hüquqlarının etibarlı 
müdafiə mexanizmlərinin yaradılma-
sı istiqamətində kompleks tədbirlər 
həyata keçirilib, ölkədə güclü özəl 
sektor formalaşıb, biznes və inves-
tisiya mühiti daha da yaxşılaşıb, 
sahibkarların sayı artaraq ölkə 
iqtisadiyyatının aparıcı qüvvəsinə 
çevrilib. Görülən işlər nəticəsində 
artıq 2018-ci ildə özəl bölmənin payı 
ümumi daxili məhsulda 80 faizdən, 
məşğulluqda 75 faizdən çox olub, 
dövlət qeydiyyatına alınmış sahibkar-
lıq subyektlərinin sayı 950 mini keçib. 
Qeydiyyatdan keçmiş sahibkarlıq 
subyektlərinin 66,6 faizi regionların 
payına düşüb. Azərbaycanın əldə et-
diyi uğurlar beynəlxalq təşkilatların və 
maliyyə institutlarının hesabatlarında 
da öz müsbət əksini tapıb. Təsadüfi 
deyil ki, Dünya Bankının “Doing 
Business 2019” hesabatına görə 
Azərbaycan əvvəlki illə müqayisədə 
reytinqdə 32 pillə irəliləyərək, 57-ci 
yerdən 25-ci pilləyə yüksəlib. Sənədə 
əsasən, 10 indikatordan 8-i üzrə öz 
mövqeyini daha da yaxşılaşdıran 
Azərbaycan dünyanın 10 ən islahat-
çı dövləti siyahısına daxil edilərək 
dünyanın ən çox islahat aparan ölkəsi 
elan olunub.

Azərbaycan iqtisadiyyatına 
sərmayə qoyuluşlarının təşviqi və 
stimullaşdırılması həyata keçirilən 
iqtisadi siyasət strategiyasının ana 
xəttinə çevrilib, ölkə iqtisadiyyatına 
2004-2018-ci illər ərzində 244,9 mil-
yard ABŞ dolları həcmində investisiya 
qoyulub. Eyni zamanda, davamlı 
sosial-iqtisadi inkişafın təmin edilməsi 

məqsədilə dövlət büdcəsində dövlət 
əsaslı vəsait qoyuluşu xərcləri də di-
namik olaraq artıb, investisiya xərcləri 
dövlət büdcəsində əhəmiyyətli çəkiyə 
malik olub.

Dövlətin sosialyönümlü iqtisadiy-
yat quruculuğu və insanların iş yerləri 
ilə təmin edilməsi istiqamətində 
apardığı siyasət öz müsbət töhfəsini 
verib, ölkənin sosial-iqtisadi inki-
şafı sahəsində həyata keçirilən 
məqsədyönlü tədbirlər nəticəsində 
2004-2018-ci illər ərzində 1,5 milyonu 
daimi olmaqla, 2 milyondan artıq yeni 
iş yeri yaradılıb. Bu iş yerlərinin də 75 
faizi regionların payına düşüb.

Ölkə iqtisadiyyatının 
rəqabətqabiliyyətliliyinin artırılması 
məqsədilə 2004-2018-ci illər ərzində 
innovasiya xarakterli texnologiya-
ların tətbiqi davam etdirilib, yeni 
müəssisələr yaradılıb, müəssisələrin 
istehsal potensialı artırılıb, ölkə 
sənayesində 2,6 dəfə real artım 
qeydə alınıb. Sənaye məhsulunun 
ümumi həcmində özəl sektorun payı 
2003-cü ildə 56,8 faiz təşkil edirdisə, 
hazırda 80 faizdən çoxdur.

Dövlət proqramları çərçivəsində 
görülmüş genişmiqyaslı işlər region-
ların qarşıdakı illərdə də inkişafı üçün 
möhkəm zəmin yaradıb. 

Bir sözlə, ölkə iqtisadiyyatının 
inkişaf mənzərəsinə nəzər saldıqda, 
həyata keçirilən uğurlu siyasət bir 
daha göz önündə canlanır. Bu siyasət 
rayonların günbəgün dəyişən sima-
sında daha aydın görünür. 

AZƏRTAC ötən bir ildə region-
larda həyata keçirilən tikinti-quru-
culuq işlərinin, istifadəyə verilən 
yeni obyektlərin bəzilərinin fotolarını 
təqdim edir.

Ötən bir il bölgələrin simasında 
FOTOREPORTAJ

Prezident İlham Əliyevin yenidən Azərbaycanın 
dövlət başçısı seçilməsindən bir il ötür. AZƏRTAC 
xəbər verir ki, bu ötən bir il qısa zaman olsa da, 

ölkə həyatında, xüsusilə regionların simasında böyük 
dəyişikliklər, inkişaf baş verib, insanların sosial rifah 
halı daha da yaxşılaşıb.  

Sergey MARKOV: 
Prezident İlham Əliyev fitri 
diplomat istedadına malikdir

Siyasi Tədqiqatlar İnstitutunun baş di-
rektoru, politoloq Sergey Markov  Prezident 
İlham Əliyevin yenidən dövlət başçısı 
vəzifəsinə seçilməsinin birinci ilinin yekun-
larını qiymətləndirərək bu sözləri deyib. O 
qeyd edib ki, siyasi qeyri-sabitliyin artdığı 
digər ölkələrin fonunda Azərbaycan azadlıq 
vadisinə bənzəyir. S.Markov vurğulayıb: 
“Ölkədə fasiləsiz iqtisadi inkişaf davam edib. 
2018-ci ilin yekunlarına görə, ÜDM artımı 
təqribən 1,5 faizə bərabər olub. Bu halda 
kənd təsərrüfatı məhsulları istehsalı təqribən 
5 faiz artıb. Qeyri-neft sektorunda təqribən 
10 faiz artım olub. Bu, çox gözəl göstəricidir. 
İnflyasiya minimal səviyyədə (2 faiz) olduğu 
halda gəlirlərin ümumi artımı davam edib. 
Ölkə demoqrafik baxımdan inkişaf edir. O, 
həm iqtisadi baxımdan, həm də əhalinin sayı-
na görə böyüyür. Başqa ölkələrdə demoqrafik 
göstəricinin azalması fonunda Azərbaycanda 
müsbət artım müşahidə olunur”. 

S.Markovun fikrincə, son bir ildə xarici 
siyasət sahəsində çoxvektorlu siyasət davam 
edib. Azərbaycan praktiki olaraq bütün qon-
şuları ilə və dünyamiqyaslı iri subyektlərlə 
yaxşı münasibətlərə malikdir. Politoloq deyib: 
“Azərbaycanın bütün qonşuları ilə – Rusi-
ya, Türkiyə və İranla, habelə iri geosiyasi 
subyektlərlə - Avropa İttifaqı, ABŞ və Çin ilə 
çox gözəl münasibətləri var. Avropa İttifaqı 
ilə “Tərəfdaşlığın prioritetləri haqqında saziş” 
imzalanıb. Xəzər dənizinin hüquqi statusu-
na dair imzalanmış konvensiya Azərbaycan 
rəhbərliyinin bu məsələyə yanaşmasını əks 
etdirir. Yeri gəlmişkən, qeyd etmək lazımdır 
ki, bu yanaşmalar Rusiyanın yanaşmalarına 
əsla zidd deyil və çox cəhətdən, üst-üstə 
düşür. Bu, Xəzərdə fəallığın inkişaf etdirilməsi 
üçün, Xəzər regionunun siyasi mübarizə 
meydanına çevrilməməsi üçün möhkəm hü-
quqi təməl yaradır. Paralel olaraq Rusiya və 
İranla birlikdə inkişaf etdirilən Şimal-Cənub 
nəqliyyat dəhlizi şimal-qərbi Avropanın 
iqtisadi cəhətdən inkişaf etmiş regionlarını 
və Hindistanın cənubunu əlaqələndirməlidir. 
Azərbaycan bu layihənin əsas iştirakçıların-
dan biridir. Bundan əlavə, TANAP Transana-
dolu qaz kəməri və Cənub Qaz Dəhlizi inkişaf 
etdirilir”. 

S.Markov vurğulayıb ki, Azərbaycan regi-
onda genişlənməkdə olan münaqişələrdən, 
o cümlədən dinlərarası münaqişələrdən yan 
keçməyə nail olub. O deyib: “Bu,  Prezident 
İlham Əliyevin böyük diplomatikliyə malik 
olmasının ifadəsidir. O, təhsili üzrə də diplo-
matdır. Məlum olduğu kimi, o, Moskva Dövlət 
Beynəlxalq Münasibətlər İnstitutunu bitirib və 
bu ali məktəbdə dərs deyib. Bundan əlavə, 
o, fitri diplomat nəzakətinə və istedadına 

malikdir. Bu, Azərbaycan mədəniyyətinə xas 
olan plastiklik xarakteristikasından irəli gəlir. 
Ətraf aləmdə vəziyyətin ifrat dərəcədə gərgin 
olmasına baxmayaraq Azərbaycan həm bu 
mürəkkəb regionda öz mövcudluğunu yum-
şaltmağa, həm münaqişələrə qoşulmamağa, 
həm də danışıqlar prosesinə kömək etməyə 
nail olur. Məsələn, səciyyəvi haldır ki, Rusiya 
və ABŞ-ın hərbi rəhbərlərinin görüşləri 
keçirilən məkan kimi Bakı seçilir. Moskva və 
Vaşinqtonun bu cür görüşlərinin keçirildiyi 
yer kimi dəfələrlə məhz Bakının seçilməsi Ba-
kının qonaqpərvərliyi, onun həm Rusiya ilə, 
həm də ABŞ ilə yaxşı münasibətlər saxlamaq 
bacarığı ilə izah olunur”. 

Ekspertin fikrincə, Azərbaycanda böyük 
beynəlxalq forumların, o cümlədən Bakı Hu-
manitar Forumunun keçirilməsi mühüm fakt-
dır, Azərbaycan bu forumlarda əməkdaşlıq 
və multikulturalizm ideyalarını təbliğ edir. 
S.Markov vurğulayıb: “İdentikliklərin qarşı-
qarşıya gəldiyi müasir dünyada bu çox va-
cibdir. Multikulturalizm Azərbaycanın ictimai-
dövlət ideologiyasıdır. Bu fakt ölkə daxilində 
də təzahür edir, burada müxtəlif etnik və 
dini qruplar arasında vətəndaş həmrəyliyi və 
dialoq fəal inkişaf edir. Bu multikulturalizm 
ideologiyasının xarici siyasətdə də tətbiq 
edilməsi sayəsində Azərbaycan bir-biri ilə 
münaqişə vəziyyətində olan ölkələr arasında 
dialoqa kömək edə bilir”. 

S.Markov Rusiya-Azərbaycan 
münasibətlərindən söhbət açaraq qeyd edib 
ki, iqtisadiyyatın bütün sahələrində dinamik 
inkişaf müşahidə olunur. Prezident Vladimir 
Putin Azərbaycana səfər edib, həmin səfər 
zamanı dövlət başçıları Rusiya-Azərbaycan 
regional forumunda iştirak ediblər. Rusiyalı 
ictimai xadimlər, mədəniyyət xadimləri tez-tez 
Azərbaycana səfər edirlər. Xocalı faciəsinin 
ildönümü ilə əlaqədar matəm tədbirlərində 
Dövlət Dumasının nümayəndə heyətinin 
iştirakı Azərbaycan ictimaiyyətinə güclü təsir 
bağışlayıb. Bu, Azərbaycanda Rusiyaya 
dostluq  münasibətlərinə böyük təkan verib. 
Azərbaycanda rus diasporu və Rusiyada 
Azərbaycan diasporu özlərini çox rahat hiss 
edir. Onlar üçün İki Vətən anlayışı çox müna-
sibdir, çünki Rusiya və Azərbaycan arasında 
çoxillik mehriban qonşuluq münasibətləri for-
malaşıb və hazırda bu münasibətlər dinamik 
inkişaf edir. 

Politoloq deyib: “Azərbaycanda turizm 
sürətlə inkişaf edir. Keçən il Azərbaycan 
üç milyona yaxın turist qəbul edib, bu 
turistlər ölkədə 2 milyard dollardan artıq pul 
xərcləyiblər. Ölkədə turizmlə bağlı vəziyyətin 
yaxşılaşması çox cəhətdən ərəb ölkələri 
və İranla viza rejiminin sadələşdirilməsi 
məsələsinin həlli sayəsində mümkün olub. 
Azərbaycan həm də İslam aləmində avropa-
laşmış ölkə kimi cəlbedicidir. Bu müsbət imic 
hesabına Azərbaycan xeyli gəlir əldə edir”. 

Ekspert qeyd edib ki, son illərdə 
Azərbaycanda iqtisadiyyatın qeyri-neft 
sektoru qabaqlayıcı sürətlə inkişaf edir. 
Onun fikrincə, bu, neft sektorundan əldə 
edilən gəlirləri düzgün reallaşdırmağa və 
eyni zamanda, iqtisadiyyat üçün möhkəm 
təməl yaratmağa kömək edir. Neft gəlirləri 
infrastrukturun inkişafına uğurla sərmayə 
qoyulur. Yaxşı yollar, aeroportlar tikilib, 
yeni aviareyslər açılıb. Əhaliyə elektron 
xidmətlərin müxtəlif növləri uğurla tətbiq edilir.

Fəridə ABDULLAYEVA, 
AZƏRTAC-ın xüsusi müxbiri

Moskva

“Prezident İlham Əliyev öz 
seçicilərinin ümidlərini doğruldub. 
Hər şeydən əvvəl, Azərbaycanda 
siyasi və sosial-iqtisadi sabitlik 
qorunub saxlanıb, bu isə insanlar 
üçün çox qiymətlidir”. 

“Heydər Əliyev və Azərbaycan tarixi”

Konfrans iştirakçıları 
əvvəlcə ulu öndərin rayondakı  
abidəsini ziyarət ediblər. 
Daha sonra ümummilli liderin 
fəaliyyətindən bəhs edən 
videoçarx nümayiş olunub.

Tədbirdə ümummilli liderin 
96-cı ildönümü ərəfəsində 
məktəblilər arasında “Heydər 
Əliyev və Azərbaycan ta-
rixi” mövzusunda referat 
müsabiqəsinin keçirilməsinin 
təqdirəlayiq hal olduğu, 
bunun şagirdlərdə tarixə, 
mədəniyyətə diqqət və marağı 
artırmaq, onlara elmi araşdır-
ma, tədqiqat aparmaq bacarığı 
aşılamaq məqsədi daşıdığı 
diqqətə çatdırılıb. Eyni zaman-
da, məktəblərdən göndərilən 5 
mövzu üzrə 125 referatın təşkil 
edilən müstəqil komissiyaya  
təqdim olunduğu bildirilib. Ko-
missiya tərəfindən 5 ən yaxşı 
referat seçilib.     

Çıxış edən Bakı Şəhər İcra 
Hakimiyyəti başçısı aparatı-
nın ictimai-siyasi, humanitar 
məsələlər və dini qurumlarla 
iş şöbəsinin müdiri Elmin 
İmanov ümummilli lider Heydər 
Əliyev dühasının Azərbaycan 
tarixində yeri və rolu, xalqı, 
dövləti qarşısındakı misilsiz 
xidmətləri barədə ətraflı bəhs 
edib. 

AMEA-nın akademik Yusif 
Məmmədəliyev adına Neft-
Kimya Prosesləri İnstitutunun 
direktoru, akademik  Vaqif 

Abbasov  dahi şəxsiyyətin 
Azərbaycana rəhbərlik 
etdiyi dövrün çoxəsrlik 
dövlətçilik tariximizin ən şanlı 
səhifələrindən olduğunu xüsusi 
vurğulayıb.  

Bakı Şəhəri üzrə Təhsil 
İdarəsinin müdir müavini 
Hüseyn Əsgərov çıxışında 
diqqətə çatdırıb ki, mema-
rı və qurucusu ulu öndər 
Heydər Əliyev olan müstəqil 
Azərbaycan Respublikası 
möhtərəm Prezidentimiz İlham 
Əliyevin uzaqgörən siyasəti, 
müdrik rəhbərliyi nəticəsində 
bu gün regionun ən inkişaf 
etmiş ölkəsinə çevrilib.  

YAP Binəqədi rayon 
təşkilatının sədri Ramiz 
Göyüşov  ulu öndərin gərgin 
əməyi və qətiyyəti sayəsində 
müasir Azərbaycan dövlətinin 
qurulduğunu, ölkəmizin dünya 
məkanında öz layiqli yerini 
tutduğunu xatırladıb.     

Binəqədi Rayon İcra 
Hakimiyyəti başçısının müa-
vini Aygün Əliyeva çıxışında 
bildirib ki,  Azərbaycanın 
bugünkü inkişafı, ilk növbədə, 

xalqımızın ümummilli lide-
ri Heydər Əliyevin yeritdiyi 
siyasi xəttin hazırda  uğur-
la  davam etdirilməsinin 
nəticəsidir. Heydər Əliyev 
bütün həyatı boyu Vətəninin, 
xalqının gələcəyini düşünüb,  
Azərbaycanın müstəqilliyinin 
əbədiliyinə bütün varlığı ilə 
inanaraq bu dövlətin ideya 
əsaslarını, strateji inkişaf 
istiqamətlərini konkret olaraq 
müəyyənləşdirib.  

Sonda Bakı şəhəri üzrə 
keçiriləcək geniş elmi-praktik 
konfransda iştirak hüququ 
qazanan məktəblilərə rayon 
icra hakimiyyəti başçısının 
fəxri fərmanı və hədiyyələr  
təqdim olunub. Bakı Şəhər İcra 
Hakimiyyəti başçısı aparatı-
nın ictimai-siyasi, humanitar 
məsələlər və dini qurumlarla iş 
şöbəsinin müdiri Elmin İmano-
va məktəblilər tərəfindən xatirə 
olaraq Qarabağın rəmzi olan 
“Xarı bülbül” hədiyyə edilib.

“Xalq qəzeti”

Binəqədi rayonunda Bakı Şəhər İcra 
Hakimiyyətinin təşkilatçılığı ilə 
“Heydər Əliyev və Azərbaycan tarixi” 

mövzusunda elmi-praktik konfrans keçirilib. 


